
SS.7.CG.1.11 Eksplikasyon pou Kritè Referans 2: Elèv yo pral evalye enpòtans primote lalwa pou pwoteje sitwayen yo pou anpeche gouvènman itilize pouvwa li nan fason abitrè ak abiziv.







Primote lalwa la pou pwoteje sitwayen yo kont gouvènman an. Papa Patri yo te pè gouvènman an t ap vin twò puisan epi l t ap sanble ak yon monachi oswa yon lòt fòm gouvènman abizif.
Konstitisyon an garanti gouvènman an pa kapab vin twò puisan lè l divize pouvwa gouvènman an pouvwa egzekitif, lejislatif, ak jidisyè, epi li fè chak branch yo youn responsab veye sou lòt grasa prensip kontwòl ak ekilib la.
Lefèt ke gen yon seri lwa ki ekri ke reprezantan eli yo dwe apwouve pwoteje sitwayen yo tou pou anpeche gouvènman abize pouvwa li.
Epitou, lwa yo aplike pou moun yo akize pou krim yo. 4yèm, 5yèm, 6yèm, 8yèm, ak 14yèm Amandman yo te ajoute nan Konstitisyon Etazini an garanti sitwayen yo akize pou krim yo gen lwa ki pwoteje yo kont tretman ki enjis.

Uityèm Amandman - yon amandman ki nan Konstitisyon Etazini an ki prevwa pou pa gen pou peye kosyònman oswa amann eksesif ak pou pa gen santans kriyèl oswa inimen pou yon moun yo akize pou yon krim.
Senkyèm Amandman - yon amandman ki nan Konstitisyon Etazini an ki bay moun yo akize pou yon krim pwoteksyon, ki gen ladan dwa pou yo fè pwosè jan lalwa prevwa
Katriyèm Amandman - yon amandman ki nan Konstitisyon Etazini an ki prevwa pou pa gen fouye ak sezi nan fason abiziv; amandman sa a dikte tou ke yo dwe livre manda yo sèlman si gen yon koz pwobab (prèv ki bay yon moun yon rezon pou l kwè te gen yon krim ki te komèt oswa gen yon krim k ap komèt)
Katòzyèm Amandman - yon amandman ki nan Konstitisyon Etazini an ki defini sitwayènte, ki akòde ansyen esklav yo sitwayènte, ki defini moun ki ka vote se gason ki gen omwen 21 lane, epi ki defini pwoteksyon egal ak pwosè jan lalwa prevwa onivo eta a. 
monachi - yon fòm gouvènman yon wa oswa yon rèn ki eritye pòs la dirije, li renye pou tout lavi, epi li gen pouvwa ki ka varye soti nan limite rive nan absoli
primote lalwa - lide ki di ke moun k ap gouvène yo dwe respekte lwa yo; pèsòn pa pi wo pase lalwa
Sizyèm Amandman - yon amandman ki nan Konstitisyon an ki bay moun yo akize pou yon krim pwoteksyon ak dwa yo, ki gen ladan dwa a yon pwosè rapid devan yon jiri san patipri

